
“Мәгариф турында” Татарстан Республикасы Законына 
үзгәрешләр кертү хакында” Татарстан Республикасы законы проектына
аңлатма

2019 елның 1 гыйнварыннан “Россия Федерациясендә мәгариф турында” Федераль законның 47 статьясына үзгәреш кертү хакында” 2018 елның 3 июлендәге 188-ФЗ номерлы Федераль закон (алга таба – 188-ФЗ номерлы Федераль закон) һәм “Россия Федерациясенең аерым закон актларына максатчан укытуны камилләштерү өлешендә үзгәрешләр кертү турында” 2018 елның 3 августындагы 337-ФЗ номерлы Федераль закон (алга таба – 337-ФЗ номерлы Федераль закон) үз көчләренә керә, аларның нигезләмәләре Татарстан Республикасы законнарында да исәпкә алынырга тиеш. 
188-ФЗ номерлы Федераль закон төп гомуми һәм урта гомуми белем бирүнең уку-укыту программалары буенча дәүләт йомгаклау аттестациясен үткәрүдә катнашучы педагогик хезмәткәрләрнең хезмәте өчен түләү гарантияләрен тәэмин итү максатларында эшләнде.
“Россия Федерациясендә мәгариф турында” Федераль законның 47 статьясының гамәлдәге редакциясе нигезендә хезмәт законнарында һәм хезмәт хокукы нормаларын үз эченә алган башка актларда билгеләнгән гарантияләрне һәм компенсацияләр бирү бары тик бердәм дәүләт имтиханын үткәрүдә катнашучы педагогик хезмәткәрләргә генә каралган.
188-ФЗ номерлы Федераль закон күрсәтелгән гарантияләрне һәм компенсацияләрне төп гомуми һәм урта гомуми белем бирүнең уку-укыту программалары буенча барлык төр рәвештәге дәүләт йомгаклау аттестациясен үткәрүдә катнашучы педагогик хезмәткәрләргә дә карата. 
188-ФЗ номерлы Федераль законның кабул ителүе “Мәгариф турында” 2013 елның 22 июлендәге 68-ТРЗ номерлы Татарстан Республикасы Законының 25 статьясына үзгәрешләр кертүне таләп итә.
337-ФЗ номерлы Федераль законда максатчан укыту механизмын камилләштерү һәм югары белем бирүнең уку-укыту программалары буенча максатчан укытуга кабул итү үзенчәлекләрен билгеләү максатларында максатчан укыту төшенчәсе билгеләнгән, максатчан укыту турында шартнамә шартларын үтәмәгән очракта гражданның аңа ярдәм чараларын күрсәтү белән бәйле чыгымнарын гына максатчан укыту заказчысына кайтару бурычлары, граждан эшкә урнаштырылмаган очракта, укытуны гамәлгә ашыручы оешма алдында максатчан укыту заказчысының өстәмә җаваплылыгы билгеләнгән, гражданны эшкә урнаштырмаган өчен максатчан укыту заказчысы тарафыннан түләнә торган сумманы исәпләп чыгару тәртибе үзгәртелгән һ.б.
337-ФЗ номерлы Федераль законның кабул ителүе “Мәгариф турында” 2013 елның 22 июлендәге 68-ТРЗ номерлы Татарстан Республикасы Законына, иң элек яңа редакциядә бәян ителә торган 20 статьясына, үзгәрешләр кертүне таләп итә.
Шул ук вакытта закон проекты белән Татарстан Республикасы дәүләт хакимияте органы, Татарстан Республикасында җирле үзидарә органы, дәүләт (муниципаль) учреждение, унитар предприятие, дәүләт компаниясе яки устав капиталында Татарстан Республикасы өлеше яисә Татарстан Республикасында муниципаль берәмлек өлеше булган хуҗалык итүче җәмгыять белән максатчан укыту турында шартнамә төзегән гражданга социаль ипотека системасында гражданнарга дәүләт ярдәме чараларына хокук бирү турында элек билгеләнгән гарантия сакланып кала.
337-ФЗ номерлы Федераль закон нигезендә шулай ук мәгариф өлкәсендә Татарстан Республикасы Министрлар Кабинеты вәкаләтләрен төгәлләштерү тәкъдим ителә.
